
luogo del Balsa, Solitari, Alexio et Drivasto per i qual daxevano 
a mio padre ducati 200. Et habiando tolto dele man dela Segnoria 
Drivasto debiano dar per Scutari et Alexio ducati venetiani 136 che 
suina in tuto ducati 236 al mexe de i'evrer e che sia tegnudo el 
Bajulo che sera in Costantinopoli mandar alla mia Segnoria ducati 
venetiani 236.

Item tuti li mercadanti venetiani et che per Venetiani sono 
reputadi dove che sieno per tutto el luogo della mia Segnoria stando 
andando venendo mescolandose cum Venetiani in comprar et ven­
der, et algum rumpesse over facesse alcuna altra cativitade, che 
non sia tenudo ne impedito 1’ uno per 1’ altro. Similmente li miei 
mercadanti in li luogi de Venitianj.

Item se per algun caxo schiavo over schiava de Venetianj per 
alguna caxon che se fosse se atrovasse in luogo dela mia Segnoria 
e che el fosse fugido e che homo lo avesse involado che sia subdito 
dela mia Signoria e fosse deventa Musulman debia dar per ogni 
schiavo aspri mille moneda dela mia Segnoria. Veramente se el 
fosse Cristian quello debo render in dredo senza alguna recusation. 
Simelmente i Venitiani alla mia Segnoria.

Capitoli da nuovo contradi.

Questi sono certi Capitoli dannovo contracti et reformadi et 
conclusi cum lo Illustrissimo gram Segnor Turclio per el mézo 
del spectabel Misier Bartholamio Marcello dignissimo Orator 
della Illustrissima et Excellentissima deta Signoria de Vene- 
xia oltra la confirmation dela avanti scripta prima paxe. Et 
prima :

Che cadaum Venetiam e che per Venetiam sono reputadi in 
chadaum luogo del prefato Illustrissimo Segnor et specialiter 
qui in Constantinopoli, cussi quelli che sono reputadi Venetiani de 
presente corno in lo avegnir possino star vegnir, et partir cum 
le suo ffimeie senza algum timor et impedimento liberamente sì 
per mar come per terra cum suo galie et nave et navilij et suo 
mercadantie condur jet vender et ¡comprar, siando tegnudi pa­


